ORRIALDEEN KARTZELA

Gasteiz, 2010eko uztailaren 9a
Amaia maitea:

Zer moduz zaude aitona eta amonaren etxean? Ni oso ondo
nago hemen, Gasteizen, Joxe eta Anarekin. Ba al dakizu zer gertatu
zitzaidan atzo? Beti bezala, plazan geunden. Joxe guztiz murgilduta
zegoen bere liburuan, Julia Ezpataren Joanaren bila. Une horretan, bi
gizon arraro eta potolo batzuk eserita geunden bankura hurbildu
zitzaizkigun.

-Arratsaldeon, gazteok!Zer egiten duzue kaletik bakarrik?-
Galdetu zigun batek. |

-Aizu, hori ez zaizu axola!- Erantzun nion, modu txarrean.

-Isildu zaitez, pija halakoa. Kuartzo magoarekin ari zara
hizketan!- Ohartu zidan besteak, baina beranduegi zen, magoa
marmarka ari zen.

-Nik, Kuartzo magoak, orrialdeen kartzelara bidaltzen zaituztet.

Guztia beltz ikusten hasi nintzen. Bat-batean, gaztelu baten
kanpoaldean geundela ikusi genuen. Harridura aurpegiak zituzten
ume ilegorri bat eta txakur bat genituen ondoan.

-Zeintzuk zarete zuek?- Galdetu zigun mutikoak, beldurti.
-Joxe, Erika eta Ana gara, eta zu?- esan zion Anak.
-Gu Paul eta Puska gara. Nire arreba Joana bilatzen ari gara.

-Ai ama, nire liburuan preso gaude!-Oihukatu egin zuen Joxek-.
Azkar, Joana aurkitu behar dugu. Non dago zure izeba Marie?-
Galdetu egin zion Pauleri.

Instant horretan, lumadun kapela bat bere ile grisa'estaltzekn
zeraman emakumea agertu zen, izeba Marie.

-Joana piraten tabernan dago, lagundu behar dugu!-
Errepikatzen zuen behin eta berriz.

Hara gindoazen bitartean, portuan, Kuartzo magoa eta beste
gizona ikustea iruditu zitzaidan. Hobeto ikusten hasi nintzenean,
ordea, Marieren lumadun kapela, haizea zela eta, hegan hasi zen.
Salto batean harrapatu egin nuen, baina luma polit bat apurtu egin
zen.

-Berarekin geratu al zara, Erika. Berdin dio.

Tabernara iritsi ginen, benetan beldurgarria zen. Nik ez nuen
sartu nahi, hala eta ere, nahita nahi ez barneratu nintzen besteekin
batera.

Ilun zegoen han barruan. Guztia bueltak ematen hasi zen.
Une horretan plazaren lur zikinean aurkitu nuen nire burua.

-Erika, ondo al zaude? Konortea galdu duzu.- Joxeren ahots
larritua zen.

Ahalik eta azkarren idatzi, ahizpatxo.

Zure ahizparik kuttunena.

Erika

Gutuna poltsikoan sartu egin zuenean zerbaitek bere eskuan
kilimak egin zizkion Erikari. Han aurkitu zuen izeba Mariek
oparitutako luma, baina ez al zen guztia amets bat izan?



